
				এই পাতাটির মুদ্রণ সংশোধন করা প্রয়োজন। 
ফাল্গুন, ১৩১৯। ফরাসী-বিপ্লবের ইতিহাস । ԳԵԳ
রাজসিংহাসন-সংরক্ষণে ষ নবান হইয়া মহামতি মিবারো যাদৃচ্ছি শাসনের পুনঃপ্রতিষ্ঠা কল্পনা করেন নাই। তিনি জাতীয় সমিতির ধ্বংস সাধনপূর্বক ইংলণ্ডদেশীয় শাসনপ্রণালীর আদর্শে এক শক্তির স্থলে ত্রিশক্তি-প্রবর্ত্তনে অভিলাষী হইয়াছেন। কিন্তু বিপ্লব বহুদূর অগ্রসর হইয়াছে। এক্ষণে কৌশল ভিন্ন কার্য্যোদ্ধার সম্ভবপর নহে-এইরূপ বিবেচনা করিয়া তিনি রাজাকে সপরিবারে প্যারিস নগর হইতে পলায়ন করিতে পরামর্শ দিলেন এবং তিনিও পলায়নের সাহায্যকল্পে প্রতিশ্রুত হইলেন। এইরূপ স্থিরীকৃত হইল যে, রাজা পলায়ন করিলে সেনাপতি প্রবর বৌলি পাশব শক্তির সাহায্যে বিপ্লব দমন করিবেন। তখন মিবারে রাজা এবং ফরাসী জাতির মধ্যে বিরোধ ভঞ্জন পূর্বক মিত্রতা সংস্থাপন করিয়া দিবেন।
কিন্তু বিধাতা বিমুখ হইলে মানবের কোন যুক্তিই ফল প্রদ হয় না। অকস্মাৎ রাজা ও রাজ্ঞীর আশাদীপ নিৰ্বাপিত করিয়া ফরাসী শক্তির গৌরব, রাজা ও রাজ্ঞীর একমাত্র ভরসা স্থল সেই মানব কুলতিলক মিরাবো সংসারের কার্য্যক্ষেত্র হইতে চিরদিনের নিমিত্ত অবসর গ্রহণ করিলেন । ধর্ম্মবিহীন মিরাবোর মৃত্যুকালীন অবস্থা চিন্তা করিলে বিস্ময়াপন্ন হইতে হয়। কাল সংহারমূর্ত্তি ধারণ পূর্বক ভ্রকুট করিতে করিতে তাহার সমক্ষে দণ্ডায়মান। কিন্তু তৎপ্রতি তাহার। ভ্রক্ষেপ নাই। স্বদেশের ইতিহাসে উজ্জল অক্ষরে চিরদিনের নিমিত্ত র্তাহার নাম অঙ্কিত থাকিবে, সেই চিন্তায় তাহার বদন প্রফুল্ল। মুমূর্ষ। অবস্থায় একটি তোপধ্বনি শ্রবণ করিয়া তিনি বলিলেন, “গ্রীক বীর। এচিলিসের মৃত্যুকালীন সম্মানসূচক ধ্বনি আমার কর্ণকুহরে প্রবেশ করিতেছে। আমার মৃত্যুর পর প্রতিদ্বন্দ্বী সম্প্রদায়বর্গ রাজসিংহাসন ছিন্ন-ভিন্ন করিয়া ফেলিবে। যে বিপদ হইতে এ যাবৎ আমি দেশ রক্ষা করিলাম, আমার মৃত্যুর পর সেই বিপদের হস্ত হইতে অব্যাহতি হইবে না। আমার মৃত্যুর পর ফরাসী জাতি আমার মূল্য বুঝিতে পরিবে।” এই বলিয়া নয়নযুগল মুদিত করিয়া তিনি অনন্তনিদ্রায় অভিভূত হইলেন। ()
মিরাবের মৃত্যু হইলে সমগ্র প্যারিস শোকচিহ্ন ধারণ করিল। ধর্ম্মমন্দিরসমূহের শৃঙ্গদেশে কৃষ্ণপতাকা উডায়মান হইল। শবদেহ অতি সমারোহের সহিত সসন্ত্রমে সমাধিস্থলে আনীত হইল। অতি মহৎ হইতে ক্ষুদ্রাদপি ক্ষুদ্র ব্যক্তি পর্যন্ত অশ্রুবিসর্জন করিতে করিতে তথায় উপস্থিত হইল। বিংশতি সহস্ৰ জাতীয় সৈঙ্গ সমবেত হইয়া শবদেহের প্রতি সন্মান প্রদৰ্শন কৰেিল।

